
ŠKOLSKO OKRUŽENJE  

 
Ne kažu džabe da škola čini pola djetinjstva. Prva prijateljstva, susreti sa učenjem i profesorima, 

prve simpatije, svadje i jos dosta iskustava koje do tada nismo sretali. U osnovnu i srednju školu, 

kada se sve sabere, provodimo prilično dosta vremena. A škola i nije baš mjesto koje učenici vole.  

 

Možda mali dio čitave armije učenika se ujutro ustaje sa osmjehom, pažljivo slušaju na času i ne 

žele ići kući. Ja sam ubjedjena da bi se to promjenilo kada bi škola, školsko dvorište i okruženje 

(gradski park) bilo ljepše mjesto. Mjesto gdje cvjetaju ruže, a ne gdje cvjetaju cigarete. Mjesto gdje 

su zidovi obojeni i okrečeni bojama života, a ne onim neukusnim i amaterskim grafitima, koji 

upropašćavaju gradjevinu. Mjesto gdje radi grijanje u hladnim zimskim danima. Mjesto gdje će 

prozori biti neprobojni i čvrsti, zavjese okrečene, a ne pocijepane i iškrabane.  

 

        

 

        

 

Svi ti problemi, sve je to djelo učenika. Učenika kojima je potrebna motivacija da prestanu, a ne da 

ih kažnjavaju za ta nedjela. Uvijek sam govorila da pojedinac ne može promjeniti svijet, reći ću to i 

sada. Neću pokušavati ništa, samo ću probati da zatvorim oči pred ovakvom školom, i da izguram 

još ove dvije godine što su mi preostale.  

 

Pa, ko zna, možda se nešto promjeni kada naša djeca i unučad budu pohadjali osnovnu i srednju 

školu. A do tada, do tada vjerovatno nikoga neće ni biti briga, potpuno isto kao i do sada. 

 



 


